
colaboraciones 

1962ko Uztailaren 3an 
25 urte! Sekulako sofrimenduak 

jasan ondoren, negarrez oratutako 
berria entzun zuten arjeliarrek 
bazter guztietan: «Gaur legezta-
tzen da, eta munduari jakin eraz-
ten, Arjeliako Estatu berriaren As-
katasuna». 

1962ko udaberrian barrena, 
OASko fazisten da kolonialisten 
hilketa lotsagarriek, bai F r a i n -
tzian eta bai Arjelian, beren gore-
neko erpina jotzen zutenean, fran-
tses «pied-noir» delakoal, miloi 
bat inguru, europar zapalkide eta 
esplotakide batzuren laguntasu-
nean (espainiarrak barne), ontziz 
eta hegazkinez, presaka eta mu-
turka, Fraintziarantz abiatzen 
ziren arnas-hestuka. Inperialis-
moaren aldeko gerla gupidaga-
bean lepo-zintzarreraino bustirik, 
hanka egin behar... 

Frantz Fanon bera gogora de-
zagun: «La guerre d'Algérie, la 
plus hallucinante qu'un peuple ait 
menée pour briser l'oppression co-
loniale». Egia borobila Herriaren 
%15, okupatzaileek hila... 

B u k a t u zen l o k a m u t s a . 
«Harki»en, "pieds-noirs" dela-
koen, polizien, burgeskumeen, fa-
zista mota guztien erretiradaren 
ondoko autodeterminazio bozketa 
egin zen Uztailaren lan; eta emai-
tzek ez zuten zalantza izpirik utzi: 
Arjeliaren askalasunaren alde: 
5.975.581 boto. Kontra: 16.534 
boto. 

Ezinbestea,. laxatu egin behar 
De Gaullek eta frantsesek Medite-
rraneoz bestaldeko «perla» hura 
Gerratea, latza benetan: miloi bat 
arjeliar hilik «Fedayin»ak, guda-
riak, ehunka milaka, torturapean 

behin eta berriz sarraskiturik. 
Okupazioa, gero eta zailagoa: 

400.00 soldadu, «ordena»ri eus-
teko, 1956,an; eta FLN-a sortu 
baino aisa lehenago, beraz. Miloi 
batetik gora soldadu hirurogeika-
dan. "Bakegintza» galanta! Eta 
balentria nardagarri horretan, 
ezinbestean, Iparraldeko aberkide 
asko fusila besoan hartuta; are 
hilik ere gertatu arte! 

Badauka Fraintziak, bai, eta 
luzaz oraindik, zertaz lotsaturik: 
Viet Nam, Madagascar, Tunizia, 
Marroka, Arjelia batez ere. «So-
zialista» izenekoak, Miterrand 
bera barne, denak baluneraino 
bustirik. Sartre, eta honelako 
"ustel" batzuk salbu, ia-ia denak 
batera (ingelesak Falkland-eko 
erasoan bezala) busti baitziren go-
gotik, arjeliar «zikinen» kontrako 
lokatz-fadura okaztagarri hartan. 

Jakina: Fraintziak «kultura» 
eraman omen zien arjeliar asta-
kilo ezjakin haiei... Mintza bekiz-
kigu zifrak: Ben Bellak, 1958an, 
iraultza amaturako deiketa eman 
zuenean, Arjeliako haur guztien 
multzoan. %85,4ek ez zuten orain-
dik inolako eskolatzerik hartzen 
(eta 214.6 zifra horretan, noski, 
«pieds-noirs»en partea kendu 
behar delarik). 

Kolonoek (gero OAS finantza-
tuko zuten kolono aingeruke-
meek) sekulako diru-piloak bil-
tzen zituzten bitartean, arjeliar 
herria, hirietatik at batez ere, mi-
seria gorrian bizi zen; bere errenta 
ertaina frantsesena baino hamar 
eta hogei aldiz txikiagoa zelarik. 

Egoera ahalkegarri hura nolaz-
pait bederen ondu nahi izan zute-

nek, berehala ezagutu zuten Pa-
risko gobernuaren zigorra. Data 
batzu gogora ditzagun 

1919ra arte arjeliarrek ez zuten 
mogitzeko eskubiderik: eskubide 
hau frantsesen eskuetan zegoen! 
Eta ezin ziren beren jaiotzako 
«duar»etik at inolaz ere joan. Or-
duan ere hauxe zen frantses de-
mokraziaren bikaintasuna. 

Eta 1946an Ferhat Abbas mo-
deratuak (bere farmazia Eusko 
Jaurlaritzaren ondoan, Passyn, 
zeukan berberak) Arjeliarentzat, 
Frantses Komunitate barruan, 
«autonomia» (sic) eskatu zuenean, 
Parisko gobernuak ezetz erantzun 
zion: Arjelia Fraintzia zela, Poitou 
edo Creuse bezalaxe. Eta kito! 

1958az geroztik zazpi urte t'erdi 
luzez egin behar izan zuen bo-
rroka arjeliar herriak frantses oku-
pazioa amaitzeko. 

Arjeliarrek odoletan eta nega-
rretan sari handiegia ordaindu 
behar izan bazuten ere, gogoanga-
rria izan zen bertako arabitarrek 
eta berbertarrek lortu zuten garai-
tzapen gaitza. Gaur, sinboloaren 
azkarra, Arjel-go kaiaren aurrena, 
lehen Fraintziaren «Résidence 
Générale» egon zcen batimendu 
berean ditu FLNak bere bulego 
nagusiak... 

XXV. Urtemuga honetan, beste 
euskaldun abertzale askoren ize-
nean, zorionik bihozkorrenak gure 
partez arjeliar herriari, eta harmak 
eskuetan ezin gogorkiago borroka 
latzari eutsi zioten gudari ohiei. 
Zinez: Gora Arjelia Askatua! 

